Skýrsla stjórnar
Skipulag

Stjórn foreldrafélgs leikskólanna Tjarnarlands og Skógarlands var þannig skipuð skólaárið 2008-2009:


Gyða Guttormsdótir formaður


Aníta Pétursdóttir gjaldkeri


Edda Hrönn Sveinsdóttir ritari


Aðalheiður Árnadóttir meðstjórnandi


Bjarki Sigurðsson meðstjórnandi

Stjórnarfundir voru haldnir 2. fimmtudag í mánuði, til skiptis á hvorum leikskóla.  
Starfsemi vetrarins
Desember:
 Skógarbær og Tjarnarbær fóru í jólakaffihúsaheimsókn niður á Gistihús og vakti sú heimsókn mikla lukku.  Elsti árgangurinn á Skógarlandi fór og sótti jólatré í Eyjólfsstaðaskóg, vel var tekið á móti þeim og mikil ánægja með daginn.  Rjóður á Skógarlandi  fór svo á Nielsen í jólakaffihúsaferð. Félagið keypti rútur í þessar ferðir
Skógarpúkar komu í heimsókn á leikskólana og fræddu börnin um skóginn og færðu skólunum jólatré að gjöf.

Jólaböll voru haldin með tilheyrandi dansi og söng, útvegaði foreldrafélagið jólasveina sem og glaðning  handa krökkunum, það var ákveðið að jólasveinninn verslaði í heimabyggð og því varð ofaná að  gefa börnunum  þvottapoka sem saumaðir voru á Reyðarfirði.

Febrúar:
 Haldinn var fræðslufundur um skyndihjálp barna, þar sem Gunnþóra hélt erindi.  Mæting var góð, enda erindi sem á við alla foreldra.

Mars: 
Strax í byrjun mars kom Jósep ljósmyndari og tók myndir af öllum deildum leikskólanna, sem og einstaklingsmyndir af útskriftar-árgangnum á Tjarnarlandi. Það gekk mjög vel og myndirnar rok seldust.

Berglind Agnarsdóttir sagnarþulur frá  Fáskrúðsfirði kom á allar deildir leikskólanna og sagði sögur, börnin kunnu þessu afar vel og hrifust með.

Maí:  
Opið hús var á Skógarlandi í maí, þar sem við seldum vöfflur, mjólk og kaffi. Góð mæting var í leikskólann og allir tilbúnir að hjálpa í eldhúsinu, 
Leikskólarnir fengu góða heimsókn þegar trumbuleikari og danskennari komu og kynntu fyrir okkur afródans og trumbuslátt, Þau komu og hitt u krakkana á Skógarlandi  en Tjarnarlands-krakkar buðu mæðrum sínum í afródanskennslu í íþróttahúsinu.  Félagið styrkti þessar uppákomur.

Skógarlands-krakkar fóru í sveitaferð, allir árgangar nema sá elsti, og var vel tekið á móti krökkunum í Skóghlíð. Áður en heim var haldið fengu krakkarnir grillaðar pylsur, svo enginn fór svangur heim bara þreyttur.
Elsti árgangurinn á Skógarlandi fór svo í útskriftarferð í Hallormstaðarferð,  sem var mjög velheppnuð ferð í alla staði

Afmælishátíð Tjarnarlands var haldin 29. maí, í blíðskaparveðri.  Foreldrar hjálpuðu okkur við bakstur á pönnukökum sem og að skera afmæliskökuna, færa´na uppá disk, skenkja kaffi og tína rusl.   Félagið styrkti Tjarnarland með prentun á Tjarnarlandsbolina sem og við leigu á hoppuköstölum

Júní: 

Skógarbær og Tjarnabær á Tjarnarlandi fóru í vorferð á Neskaupsstað, þar sem Bryndís hélt uppi fræðslu um staðhætti alla leiðina í rútunni.  Hamrabær fór svo á Borgarfjörð eystri og gengu þessar ferðir vel fyrir sig, allir komu glaðir heim og uppfullir af fróðleik.

Hin árlega Skógargleði var haldin 12. júní á Skógarlandi í kuldatrekki, félagið bauð uppá grillaðar pylsur og safa, og fengum við foreldra enn og aftur til liðs við okkur.
Annað:

Stjórn foreldrafélgsins sendi bréf til sveitarfélagsins vegna ákvörðunar um sumarleyfistíma sem og hvernig tekið yrði á móti árgangi 2003 á Tjarnarlandi,  aftur eftir sumarfrí. Einnig liggur nú fyrir fræðslunefnd áskorun frá félaginu um að standa vörð um hagsmuni barnanna sem og starfsfólkins  þegar fjárhagsáætlun sveitarfélgsins verður afgreidd.

Foreldrafélagið er ekki lengur með áheyrnarfulltrúa ínná fræðslunefndarfundum en foreldraráð leikskólanna skiptir því hlutverki nú með sér.  

Stjórn félagsins hefur af fremsta megni reynt að hafa augu og eyru opin og standa við bakið á leikskólunum.  Allar ábendingar foreldra eru vel þegnar og hvetur stjórn félagsins foreldra til að hafa samband með hvað það eina sem snýr að  leikskólanum, þar sem við erum tengiliður foreldra við stjórnendur skólanna og yfirvöld í sveitarfélaginu. 

Á heimasíðu leikskólanna er sérstakt svæði foreldrafélagsins þar sem fundargerðir og upplýsingar um stjórnarmenn era ð finna, og hvetjum við foreldra til að fylgjast með þar.

Með þökk fyrir skemmtilegt og líflegt starfsár

f.h stjórnar foreldrafélags leikskólanna Tjarnarlands og Skógarlands

________________________________________

Edda Hrönn Sveinsdóttir ritari
21. október 2009

